ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 12-Ի N 1786-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
       
	[bookmark: _GoBack]1. ՀՀ տարածքային կառավարման և ենթակառուցվածքների նախարարություն	
	03.03.2021 թ․

	
	N ՍՊ//4926-2021

	1. Որոշման Նախագծի 1-ին կետի 1)-ին ենթակետը խմբագրել հետևյալ բովանդակությամբ. «Որոշման 4-րդ կետի 1)-ին ենթակետում  «շարժական» բառից հետո ավելացնել «և անշարժ» բառերը, ինչպես նաև հանել  «իսկ անշարժ գույքն ամրացվելու է Հայաստանի Հանրապետության տարածքային կառավարման և ենթակառուցվածքների նախարարության  պետական գույքի կառավարման  կոմիտեին» բառերը»,
	Ընդունվել է:

	2. Որոշման Նախագծի 1-ին կետի 2)-րդ ենթակետով նախատեսվող  Որոշման նոր 6-րդ կետում «տասնօրյա ժամկետում» բառերը փոխարինել «մեկամսյա ժամկետում» բառերով, իսկ «ապահովել»  բառից հետո «Հայաստանի Հանրապետության կառավարության 2019 թվականի դեկտեմբերի 12-ի N1786-Ա որոշման» բառերը փոխարինել «սույն որոշման» բառերով,
	Ընդունվել է:

	3. Որոշման նախագծում նախատեսել դրույթ Որոշման 5-րդ կետն ուժը կորցրած ճանաչելու վերաբերյալ:
	Ընդունվել է:

	4. Անհրաժեշտ է առաջնորդվել ՀՀ կառավարության 17.02.2011թ. թիվ 304-Ն որոշմամբ սահմանված կարգի պահանջներով և համապատասխան ծրագրի առկայության դեպքում մշակել ՀՀ կառավարության որոշման նախագիծ՝ անշարժ գույքը «Հայկական Կարմիր Խաչի ընկերություն» հասարակական կազմակերպությանն անհատույց օգտագործման իրավունքով, ծրագրով նախատեսված ժամկետով հատկացնելու վերաբերյալ
	Ընդունված է, աշխատանքն արդեն կատարվել է։

	2. ՀՀ Ֆինանսների նախարարություն
	03.03.2021 թ․

	
	N /01/11-1/3024-2021

	Առաջարկություններ և դիտողություններ չկան:
	Ընդունվել է ի գիտություն:

	3. ՀՀ Արդարադատության նախարարություն
	02.04.2021 թ․

	
	      N //7823-2021

	1. Նախագծին կից ներկայացված հիմնավորումներում որևէ անդրադարձ չի կատարվել այն հարցին, թե Հայաստանի Հանրապետության կառավարության 2019 թվականի դեկտեմբերի 12-ի N 1786-Ա որոշման ուժի մեջ մտնելուց հետո «Գյումրու տուն-ինտերնատ» պետական ոչ առևտրային կազմակերպությունը լուծարվե՞լ է արդյոք, թե`ոչ, և արդյո՞ք այդ կազմակերպության ամբողջ գույքը, ներառյալ` դրամական միջոցները, անշարժ և շարժական գույքը, այդ որոշմամբ սահմանված կարգով հանձնվել է համապատասխան պետական մարմիններին, թե` ոչ: Նախագծին կից անհրաժեշտ է ներկայացնել պատշաճ հիմնավորում:
	Ընդունվել է։

	2. Պետական կազմակերպության լուծարման դեպքում, այդ կազմակերպության ամբողջ գույքը, ներառյալ` դրամական միջոցները, անշարժ և շարժական գույքը պետք է ուղղվեն պետական բյուջե, որից հետո միայն այդ գույքը հնարավոր է կառավարության համապատասխան որոշմամբ ամրացնել այս կամ այն պետական մարմնին:
	Ընդունվել է ի գիտություն, իրավահարաբերությունները կարգավորվում են 2019 թվականի դեկտեմբերի 12-ի N 1786-Ա որոշման 4-րդ և 5-րդ կետերով



